l AVVIZI \

. 1l-Hadd 1 u 15 ta’ April 2018 fil-5.30p.m.
[I-Hadd 6 u 20 ta’ Mejju 2018 fis-6.00p.m.
I1-Hadd 3 u 17 ta> Gunju 2018 fis-6.30p.m.
II-Hadd 1 u 15 ta’ Lulju 2018 fis-6.30p.m.
Il-laqgha tas-6 ta' Mejju tibda bir-ruzarju min tarf it-triq il-qadima.

. Dawk li qalghu xi grazzja huma mhegga li jiktbulna l-grazzja u jaghtuna

kemm jistghu dettalji dwarha. Tinsewx tiktbu isimkom, l-indirizz u n-numru
tat-telefown. Grazzji minghajr isem shih, indirizz u numru tat-telefown
ma jigux ikkunsidrati. Jekk ma tkunux tridu li jidher isimkom fuq il-
fuljett dan ma jigix ippubblikat. Huwa mportanti li, kemm jista’ jkun, ittuna
¢-certifikat tat-tabib fejn jiccertifika I-fejqan taghkom.
Inheggu lill-qarrejja biex jimlew il-formola ta’ shubija fil-Moviment
Madonna tal-Konsagrazzjoni. Dawn il-formoli jistghu jittiechdu mill-Girgenti
stess jew billi tiktbu lis-Segretarja, Dr. Sylvana Spiteri, 6, Sqaq Nru. 2,
Triq il-Kbira, Siggiewi, SGW 1320 jew email fuq ourladyofconsecration@
gmail.com.

. Min hu nteressat li jkun jaf aktar dwar il-grajjiet tal-Girgenti infakkrukom
li matul is-snin gew ippubblikati seba’ kotba bil-Malti kif ukoll bl-Ingliz
kif ukoll brochure b’informazzjoni generali dwar Guza u 1-Girgenti. Dawn
il-kotba u I-brochure jistghu jinkisbu jew mill-Girgenti jew billi tiktbu lis-
Segretarja fl-indirizz hawn fuq imsemmi.

. Wiched jista’ jakkwista wkoll santi bit-talba ta’ intercessjoni ta’ Guza
Mifsud (bil-Malti u bl-Ingliz) kif ukoll domni, keychains, u kuruni bix-
xbieha tal-Madonna tal-Konsagrazzjoni. Dawn jinkisbu mill-Girgenti jew
inkella minghand xi membru tal-Kumitat.

. Kopji antiki ta’ dan il-fuljett jistghu jinqraw minn fuq il-website.

. L-indirizz tal-website tal-Moviment Madonna tal-Konsagrazzjoni huwa dan
li gej: www.ourladyofconsecration.org

. Facebook: Madonna tal Konsagrazzjoni u Youtube: Guza Mifsud

DIKJARAZZJONI: 11-Bord Editorjali ta’ dan il-fuljett jiddikjara li,
bl-ebda mod, ma jrid jghaddi gudizzju fuq dak li hu soprannaturali
fil-fatti msemmija hawnhekk. Dan il-gudizzju jistennieh mill-Awtorita

tal-Knisja.

TISLIMA LILL~ISQOF A. MICALILERF

L-Isqof Adeodato Micallef, Terezjan, halla din id-dinja biex mar jiltaga'
mal-Hallieq fit-3 ta' Jannar 2018. Apparti li 1qajt mieghu kemm-il darba u
mill-ewwel gharaft kemm kien bniedem umli, qrajt ukoll fuq il-gurnal 'il-
Lehen' i "kien bniedem sempli¢i, dejjem lest jghin anke fl-iktar hidma umli
tal-kunvent. Il-motto tieghu kien Magnus Deus Noster, kbir hu Alla taghna."
Zgur li jibga' maghruf ukoll ghall-hidma tieghu fil-Kuwajt meta fl-1981,



il-Papa Gwanni Pawlu II hatru bhala t-tielet Vigarju Appostoliku. L-Isqof
Micallef baga' I-Kuwajt anke meta fI-1990 I-Iraq invada dan il-pajjiz. Meta
ntemm il-kunflitt kulhadd fahhru ghal dan l-att kuragguz tieghu.

[I-Girgenti kien hafna ghal qalb l-Isqof Micallef. Bi pjacir kien jilga'
l-istediniet tal-Kumitat biex jitla' jippresidi 1-laqghat hemmhekk. Filfatt hu
mexxa l-laqghat ta' Mejju 2009 sa 2011, kif ukoll I-Adorazzjonijiet Ewkaristi¢i
ta' Gunju 2008 sa 2010. Kien biss meta sahhtu ma kinitx tippermetti izjed li ma
baqax jitla'. Madankollu, hu xorta kien inkoraggini hafna sabiex nigbor kemm
nista' materjal fuq il-konsagrazzjoni ta' Marija. Mhux l-ewwel darba li anke
cempilli d-dar sabiex jaghtini taghrif jew xi referenza dwar il-konsagrazzjoni
tal-Vergni Mbierka li kien ikun iltaga' maghhom hu stess. L-iskop tieghu kien
biex dan l-istudju jkun bhala bazi ghat-titolu gdid Madonna tal-Konsagrazzjoni.

Ikun xieraq li naghtu tislima lill-Isqof Micallef billi ngib hawnhekk xi
siltiet mid-diskorsi li kien ghamel fil-Girgenti.

MEJJIU 2009

“Ikun imfahhar Gesu Kristu. Ghadna kif kantajna I-Innu “Ismaghha
1-Ghanja” u ghidna dawn il-kelmiet, “f’kull naha mwarrba tal-gzira taghna
hemm l-isem tieghek fil-blat miktub.” X’isem tajniha hawnhekk lill-Madonna?
Min taghna dan l-isem? Hija stess. Mela hawnhekk qeghdin f’dana I-post
imwarrab, sa certu punt, fil-gzira taghha fejn hawn miktub l-isem tal-Madonna
taht it-titolu “II-Madonna tal-Konsagrazzjoni.” U dana t-titolu talbitu hija
stess mhux hekk?

Tafu xi tfisser il-kelma konsagrazzjoni? ..Kristu Gesu gie kkonsagrat,
gie ddedikat, jigifieri jinsab kollu kemm huwa, f’idejn Alla l-imbierek, offra
lilu innifsu lil Alla [-Missier imbaghad sar ghodda f’idejn Alla 1-Missier
biex ikun jista’ jaghmel dak 1i hu kien batu jaghmel fid-dinja. U ghalhekk
il-konsagrazzjoni tieghu nistghu inqabbluha wkoll mal-konsagrazzjoni tal-
Madonna, il-ghaliex il-Madonna wkoll tat lilha nfisha kollha kemm hija lil
Alla l-imbierek, ... hija wkoll offriet lilha nfisha bhala persuna kkonsagrata
lil Alla, ddedikata lil Alla, il-ghaliex hija giet imdahhla minn Alla I-imbierek
permezz tal-anglu li habbrielha 1i kellha ssir omm Alla u hija accettat meta

galet, “hawn jien il-gaddejija tal-Mulej ikun minni skont kelmtek.” Mela dahle

solenni tal-missjoni ta’ binha Gest meta fuq il-Kalvarju huwa ta l-ahhar qatra
ta’ demmu ghalina u hemmhekk il-Madonna kienet haga wahda f’dan kollu
li ghamel binha Gesu.

Issa meta ahna nersqu lejn il-Madonna bhalma naghmlu kull meta ahna
b’xi mod jew ichor bhalma geghdin naghmlu f’dina llejla, gejna hawnhekk
biex ingeddu anke I-imhabba taghna lejn Alla, biex nigglorifikaw lil Alla u
nitolbu, ahna geghdin nitolbu lill-Madonna biex hija tghinna halli bhalma hija
gglorifikat lil Alla bil-hajja taghha qaddisa hekk ukoll ahna nigglorifikaw bil-
hajja taghna qaddisa. U ghalhekk il-Madonna lilna twassalna dejjem eqreb
lejn Gesu. Mela ahna nigu hawn jew immorru f’xi santwarju Malta jew xi
mkien gewwa Malta fejn isiru dawn il-laqghat jew inkella nsiefru - hafna
minnkom isiefru u jmorru per ezempju Lourdes jew Fatima jew Medjugorje,
imorru hemmhekk ghalfejn? Biex nersqu aktar lejn Gesu.

Issa dina kkonsagrat lilha nnifsa u tixtieq li dan it-titolu illi hija holqot
jiehu aktar konsistenza u sinifikat, nistudjaw fil-profondita is-sinifikat ta’ din
il-kelma “I1-Madonna tal-Konsagrazzjoni”. Issa kull wiehed u wahda minna
hawnhekk migburin, ahna kkonsagrati lil Alla bil-maghmudija u ghalhekk ahna
ta’ kull sena ngeddu I-weghdiet taghna tal-maghmudija, u kull darba li b’xi
mod jew iehor nattendu s-sagrament tal-maghmudija, dawk li jkunu prezenti
wkoll ingeddu 1-fidi taghna.

Issa meta nghidu konsagrazzjoni, anke jiena, anke intom, kull wiehed u
kull wahda minnkom skont I-istat taghkom, intom iddedikati, ikkonsagrati lil
Alla ... nappartjenu lil Alla, Alla ghandu dritt fugna. U d-dritt li ghandu fugna
ahna rridu nonorawh u nonorawh kemme-il darba ahna naghmlu I-volonta tieghu
fugna u nkunu nistghu inwettqu d-doveri tal-istat taghna. Jigifieri din hi l-veru
devozzjoni lejn il-Madonna, mhux biss bil-kelma li nghidu, affarijiet sbieh u
rridu naghmluhom dawn, imma l-aktar bil-hajja taghna biex nuru verament li
ahna ulied Alla l-imbierek li huwa ghalina Missier, ahna ulied adottivi tieghu,
li ahna ahwa fi Kristu, li Kristu huwa huwna 1-kbir u li ahna anke it-tfal tal-
Madonna."

ghamel u ghadu jaghmel biex jurina l-imhabba kbira tieghu lejna fil-kliem
tal-Appostlu Missierna San Pawl meta jghid 1i Alla hekk habb lid-dinja li
baghat lill-istess Ibnu biex dak illi jemmen fih ma jintilifx imma jkollu 1-hajja
ta’ dejjem...

Illum geghdin infakkru 1-Hadd tal-Hniena Divina illi kien is-Sinjur Taghna
Gesu Kristu illi ingeda' b’soru umli, soru minghajr ebda pretenzjoni... u qalilha
biex tghid lilna s-sacerdoti illi nkomplu nsostnu u nfakkru lill-bnedmin kollha
kemm hi kbira l-imhabba kollha hniena ta’ Alla l-imbierek lejn il-bnedmin, u
kemm hija wkoll kbira il-hniena tieghu kollha mhabba.

U dan kienet tghidu u ghixitu wkoll qabilha... Santa Tereza tal-Bambin
Gesu li kienet ukoll qaddisa ta’ umilta kbira... Hija kienet tghid, “Jiena nafda
f’Alla l-imbierek. Dak li jrid minni huwa, jiena nkun irridu wkoll.” Pero darba
minnhom qalet ukoll Santa Tereza tal-Bambin Gesu dawn il-kelmiet, “imiss
lilna li ahna nfarggu lill-Mulej xi kultant u mhux ikun hu li dejjem ifarragna.”

Huti fi Kristu, geghdin hawnhekk illejla sabiex infakkru xi haga li saret, li
grat, imma wara dik il-grajja li ahna qeghdin infakkru hemm messagg. Hemm
messagg min-naha ta’ Alla l-imbierek permezz tal-Madonna, u 1-Madonna
permezz ta’ Guza, illi ahna rridu niftakru wkoll f’dik li hija 1-konsagrazzjoni
taghna lil Alla, lil ghaliex ahna qeghdin inqimu lill-Madonna taht it-titolu li
hija riedet “Il-Madonna tal-Konsagrazzjoni”.

Meta nitkellmu fit-teologija, jigifieri fl-istudji taghna s-sacerdoti fuq dik li
hija konsagrazzjoni, ahna nithmu jew ninterpretaw dak li tkellmu fugha hafna
drabi l-qaddisin, illi ahna kollna kemm ahna ta’ Alla l-imbierek. Ma jistax
ikun li I-bniedem ma jkunx kollu kemm hu ta’ Alla I-imbierek, il-ghaliex dak
kollu li ghandu fih il-bniedem gej minn Alla - ibda mil-hajja li r¢ieva minghand
Alla I-imbierek u anka 1-fatt li Alla I-imbierek holqu sabiex jaghrfu u jhobbu
f’din id-dinja u wara din id-dinja igawdih ghall-eternita.

[I-Madonna ghixitha din il-prerogattiva hekk sabiha li hija kienet kollha
kemm hija ta’ Alla I-imbierek, ikkonsagrat anke lilha nfisha lil Alla l-imbierek
sabiex hija tkun il-qaddejja tieghu. Huwa kien ghazilha proprju ghall-missjoni
kbira, dik li tkun 1-Omm tal-Iben Tieghu maghmul bniedem.

Imma ahna llum qeghdin nikkon¢entraw pjuttost fugq I-Omm ta’ Alla

Ahna lill-Madonna dejjem insibuha ad jesum per Maria, kif kien jghid il-
gaddis li kien tant devot tal-Madonna, San Luigi Marija Grignion de Montfort.
II-Madonna trid twassalna ghand binha Gesu u Gesu jwassalna ghand Alla
I-Missier. Ikun imfahhar Gesu Kristu.”

Lill-Isqof Micallef kelli I-grazzja li mort rajtu l-isptar ftit qgabel ma miet.
Hu gharafni mill-ewwel u berikni u fuq talba tieghu stess ghidna wkoll Ave
Marija flimkien. Nitolbok Monsinjur biex tkompli titlob ghalina, sabiex it-titolu
Madonna tal-Konsagrazzjoni li tant kien ghal qalbek ikompli jsir maghruf u
anke rikonoxxut.

Sylvana Spiteri LL.D.

IL-LAQGIHIA TAS-6 TA’ MIEJJU 2018

Kien sewwa sew il-5 ta’ Mejju 1986, tnejn u tletin sena ilu, illi
b’tant kuragg u rieda soda Guza tellghet I-istatwa tal-Madonna fil-Girgenti.
[1-Madonna tatna rigal, tatna post iehor fejn nistghu mmorru sabiex
naghtu glorja lil Alla, nitolbuh il-bZonnijiet taghna u fl-istess hin ukoll
nirringrazzjawh ghal dak kollu 1i tana u ghad irid jaghtina.

Hija haga ferm sabiha li n-nies jitilghu il-Girgenti f’kull hin tal-
gurnata jifthu galbhom ma’ dik l-omm li tana Gesu stess fuq is-salib, izda
jkun hafna u hafna xieraq li apparti dan niddedikaw il-lejla tal-Hadd 6 ta’
Mejju lil Ommna Marija. Niltaqghu ilkoll flimkien, nitolbu flimkien u
nirringrazzjaw lis-sema flimkien. Inheggigkom minn issa sabiex izzommu
dan l-appuntament mal-Madonna. Hi qatt ma tonqos mill-ghajnuna taghha,
ejjew ahna wkoll naghtu s-sehem taghna!

It-3 TA®> GUNJU 2018 - ADORAZZJONI

Adorazzjoni Ewkaristika fil-prezenza ta’



KONSAGRAZZJONI TAL-FAMILJI
LILL-QALB IMQADDSA TA’ GESU U L-QALB
BLA TEBGHA TA’ MARIJA

Guza Mifsud kienet maghrufa ma’ hafna Siggiwin ghall-ammont
kbir ta’ familji li kienet hejjiet sabiex jaghmlu I-konsagrazzjoni tal-familja
taghhom. Dawk li jixtiequ jaghmlu l-konsagrazzjoni tal-familja wagqt il-
laggha tas-6 ta' Mejju 2018 huma gentilment mitluba jghaddulna d-dettalji
taghhom: email: ourladyofconsecration@gmail.com jew Facebook (Madonna
tal-Konsagrazzjoni) jew ittra 6, Sqaq 2, Triq il-Kbira, Siggiewi jew ikellmu
lill-membri tal-Kumitat.

NIXTIEQ NILTAQA' MAGHKOM

Kienu hafna dawk in-nies li kienu jafu lil Guza mill-vi¢in. Hemm min
jifakarha tahdem fir-raba u taghti sehemha fl-ghaqdiet tal-paroc¢a. Hemm
ohrajn li saru jafuha fis-snin tmenin u disghin meta fethet darha biex tilqa'
eluf ta' nies.

Ghenet hafna nies bit-talb taghha, bil-pariri taghha, bl-imgieba taghha.
Hemm min qala grazzji u sallum zammhom mistura. Hemm min Guza ghenitu
fil-hajja tieghu imma s'issa ma kellux il-kuragg li jitkellem.

Nappellalkom biex taghmlu kuragg. Jiena qeghda niltaga' ma' nies li kienu
jafu sew lil Guza, li jistghu jaghtu taghrif dwar il-virtujiet u l-qdusija taghha.
Guza ghamlet hafna ma bosta nies. Ejjew issa naghtuha ftit lura.

Jiena lesta li niltaga' maghkom ukoll. Nitkellmu flimkien, ingeddu I-memorji
flimkien u naraw x'gid jista' johrog. Kollox bil-permess taghkom.

Min kien jafha zgur 1i ghandu x'jikkontribwixxi u ma ghandux jibqa' lura.
Tistghu tikkuntattjawni fuq ourladyofconsecration@gmail.com jew ibghatuli
nota 6, Sqaq 2, Triq il-Kbira, s-Siggiewi bin-numru tat-telefown taghkom u
n¢emplilkom lura.

Sylvana Spiteri

RINGRAZZJAMENT

INSELLMU LIL CARMEL ZAHRA

Carmel Zahra, jew Charlie I-mastrudaxxa kif kien maghruf minna Ikoll, kien
benefattur kbir tal-Moviment Madonna tal-Konsagrazzjoni. Kien ilu snin twal
jiffrekkwenta 1-Girgenti u jaghti sahhtu u hinu anke biex issir manutenzjoni
kemm fid-dar ta' Guza Mifsud kif ukoll fil-Girgenti.

Kien Charlie li hadem I-ewwel tinda tal-injam li saret il-Girgenti fI-1996 u
ghoxrin sena wara rega hadem replika taghha. Tlestiet fLulju 2016 u hadem
fugha b'mod volontarju. Ghamel ukoll manutenzjoni fuq is-salib u l-aperturi
l-ohra li hemm il-Girgenti. Kien hafna kuntent meta helishom, ghalih kienu
qgishom rigal li xtaq jaghti lill-Madonna u lil Guza. Kemm lil Guza kif ukoll lill-
Madonna kien ihobbhom wisq.

[I-Mulej sejjahlu hdejh fid-9 ta' Jannar 2018 fl-eta ta' 63 sena. Ghalkemm
bhala bnedmin inhossu n-nuqqas tieghu imma certa li qieghed hdejn dawk li tant
kien ithobb. Grazzi Charlie ta' hidmitek u kompli itlob ghalina. I1-Mulej jaghtik
il-mistrieh ta' dejjem...

[I-Kumitat u l-membri tal-Moviment Madonna tal-Konsagrazzjoni jaghtu
I-kondoljanzi lil martu Carmen, uliedu Diane, Stephan u Janice u I-familja kollha
tieghu.

TALBA

Sinjur Alla tal-EzZer¢iti ixhet il-harsa tieghek fuqi, twarrabx idejk minni u
zommni dejjem marbut/a mal-volonta mqaddsa tieghek.

Mulej, nadurak, imbierkek u nfahhrek u filwaqt li nizzik hajr tad-doni u
l-grazzji li inti tajt lil Guza Mifsud, nitolbok sabiex bl-intercessjoni taghha
u ta’ Ommi Marija Santissima, taqlaghli din il-grazzja li tant nixtieq. Amen.
Glorja lill-Missier...

GRAZZJA MAQLUGHA

M.M. mir-Rabat kitbet hekk: Jiena ghandi wisq fidu¢ja fGuza u fil-Madonna

